
ПСІХІЧНАЯ
АТАКА

НАСТУПНЫМ ДНЁМ…
29 ВЕРАСНЯ МЫ НЕ ПРАЧНЁМСЯ Ў ІНШАЙ КРАІНЕ

Непасрэдна да галасаван
ня застаецца яшчэ некалькі
дзён, але ўжо цяпер можна з
высокай верагоднасцю праг
назаваць вынікі сёлетняй вы
барчай кампаніі ў Беларусі.

Ці адбудзецца прызнанне
новай Палаты Прадстаўні-
коў Нацыянальнага сходу РБ
міжнароднай супольнасцю?

Сама супольнасць вуснамі
розных чыноўнікаў Еўрапейс
кага Звязу, адміністрацыі ЗША,
лідэраў  краін  ЕЗ  прапануе
спачатку дачакацца 28 верас
ня, каб зрабіць канчатковыя
высновы. Але інтэнсіўнасць
кантактаў высокіх службовых
асоб Літвы, Польшчы, іншых
краін з высокімі беларускімі
службоўцамі апошнім часам
сведчыць аб тым, што ў нова
га парламента Беларусі ёсць
даволі сур’ёзны шанец пат
рапіць у склад Парламенцкай
Асамблеі Рады Еўропы.

Старшыня Сойму БНФ Ля-
вон Баршчэўскі лічыць, што
“вельмі ўплывовыя колы За
хаду рыхтуюць, няхай вельмі
абмежаванае, але прызнанне
Палаты прадстаўнікоў як лег
ітымнага органу, з якім бу
дуць  пашыраныя  кантакты
пасля 28 верасня. На жаль, —
прызнае  ён,  —  гэтая  лінія
знайшла прыхільнікаў у Бе
ларусі”.

Маладзёвы  лідэр  Павел
Севярынец у размове з ка
рэспандэнтам нашай газеты
прызнаўся, што рабіць праг
ноз няпроста:

— Пакуль можна сказаць,
што тут існуюць два най-
больш верагодныя сцэнары
развіцця падзеяў. Новы бела-
рускі парламент альбо прыз-
наюць, але з агаворкамі. Альбо

не прызнаюць, але пры гэтым
адзначаць прагрэс беларускіх
уладаў у справе развіцця пар-
ламентарызму.

Кандыдат  у  дэпутаты  ў
Масюковіцкай выбарчай ак
рузе №103 (Мінск) ад БСДП (Г)
Уладзімір Нісцюк  лічыць,
што поўнага прызнання вын
ікаў гэтых парламенцкіх вы
бараў улады не атрымаюць.
Занадта  шмат  назіраецца
розных парушэнняў падчас іх
правядзення. Адно з самых
грубых  –  неўключэнне  ў
склад участковых выбарчых
камісіяў прадстаўнікоў Аб’яд
наных дэмакратычных сіл.

Палітолаг  Сяргей Ніка-
люк мяркуе, што калі ў буду
чы парламент патрапіць хоць

некалькі чалавек з апазіцыі,
то ў яго ёсць сур’ёзныя шан
цы быць прызнаным міжна
роднай супольнасцю:

— У любым выпадку, аль-
тэрнатывы пашырэнню дыя-
логу Беларусі і Захаду, асабліва,
Еўрапейскага Звязу, няма. Як га-
варыў адзін са стваральнікаў
ЕЗ Жан Мане, “ніякіх стратэгі-
чных задач, трэба ўцягнуць
людзей у рашэнне канкрэтных
задач”. Вось Еўразвяз, пэўна, і
вырашыў далучаць сённяш-
нюю Беларусь да еўрапейскіх
каштоўнасцяў праз агульныя
праграмы і актыўныя кантак-
ты. Аднаўленне жорсткіх па-
літычных рэпрэсіяў не ў інта-
рэсах нашых уладаў. Яны вы-
датна разумеюць, што без за-

ходняй палітычнай і эканаміч-
най падтрымкі справіцца з
расійскім “інтэграцыйным” на-
ціскам практычна немагчыма.

Ці патрапяць прад-
стаўнікі АДС у новы бела-
рускі парламент?

Аляксандр  Лукашэнка
падчас  сваёй  нядаўняй  па
ездкі  ў  Воршу  прызнаўся,
што  ніхто  спецыяльна  цяг
нуць апазіцыянераў у Палату
Прадстаўнікоў не будзе. Ну,
цягнуць ніхто і не просіць, а
вось перашкод для шэрагу
найбольш яркіх апазіцыяне
раў  яшчэ  да  галасавання
ўзнікае больш чым дастатко
ва (аб гэтым наша газета піса
ла ў мінулым нумары).

Заканчэнне на стар.5

ІНФАРМАЦЫЙНЫ ПЕРАДВЫБАРЧЫ СТЭНД. Мінск, 22 верасня 2008 году.

ЯКІ ЛЁС ЧАКАЕ АПАЗІЦЫЮ ПАСЛЯ ВЫБАРАЎ?
УЛАДЗІМІР МАЦКЕВІЧ, ПАЛІТОЛАГ:

“РЭСУРСУ ПАДТРЫМКІ

ЎНУТРЫ КРАІНЫ ЯНА НЕ МАЕ”
Відавочна, што апазіцыя не праходзіць у парламент, а

значыць, яе не існуе ў легальнай палітыцы. Апазіцыя была
проста ілюзіяй. Я гэта называю “арафатызацыяй” (ад імя лідэ
ра палестынскай аўтаноміі Ясіра Арафата – рэд;). У тым сэн
се, што нейкі супраціў  існуе толькі на заходнія рэсурсы.
Ніякіх рэсурсаў падтрымкі ўнутры Беларусі апазіцыя не мае.
І таму супраціў рэжыму павінен прыняць іншыя формы. Гэта
дысідэнцкі рух. Гэта асобы. Гэтых асобаў досыць шмат. І га
лоўная праблема гэтых асобаў – стварыць адзіны рух, сап
раўдны рух, як гэта было падчас распаду таталітарных рэжы
маў прыканцы 80х гадоў. Нягледзячы на розныя палітыч
ныя падыходы, усе аб’ядноўваюцца супраць дыктатарскага
рэжыму, заплюшчыўшы вочы на разыходжанні. Сёння апазі
цыя больш сварыцца паміж сабой, чым змагаецца з рэжы
мам. Калі не будзе асабістай, чалавечай еднасці ў  гэтым
руху, нічога не будзе.  І павінны на першы план выйсці, ка
нечне, не палітычныя лідэры, а лідэры інтэлектуальныя, лідэ
ры культуры, лідэры духу. Пісьменнікі, мастакі, навукоўцы,
рэлігійныя дзеячы, спартоўцы. Вакол гэтых людзей можа
нехта аб’яднацца. А не вакол тых, хто мае толькі арганіза
цыйнапалітычныя мэты.

ВАСІЛЬ, ПРАДПРЫМАЛЬНІК:

“АПАЗІЦЫЯ ПАЙШЛА ЛЁГКІМ ШЛЯХАМ”
Незайздросны  яе  чакае  лёс.  Тое  падабенства  жыцця,

якое  яна дэманстравала з  2006  году, можа працягвацца
яшчэ доўга. Але ўсё меней будзе ў ім нават падабенства. Гэ
тыя  выбары  маглі  нешта  змяніць  ў  жыцці  апазіцыі.  Але
толькі да таго моманту, як было прамоўлена слова “бай
кот”. Замест таго, каб прымушаць уладу гуляць у яе ж пра
вавым полі – гэта значыць, фіксаваць кожнае парушэнне,
завальваць пракуратуры скаргамі, працаваць над кожным
інцыдэнтам, апазіцыя пайшла самым лёгкім шляхам. Яна
пачала “здымацца” з выбараў. Адным словам, жыць апазіцыі
застаецца вельмі мала.

ВЕРАНІКА, СТУДЭНТКА:

“ХОЧАЦЦА НОВЫХ ІМЁНАЎ”
Хочацца верыць, што гэты застой не будзе цягнуцца веч

на. Хочацца новых імёнаў, новых твараў, новых ідэяў. Можа,
нарэшце, у апазіцыі пачне мяняцца пакаленне.

АЛЕСЬ БЯЛЯЦКІ, ПРАВААБАРОНЦА:

“ЁСЦЬ КАСЦЯК ЛЮДЗЕЙ,

ЯКІЯ ПРАЦУЮЦЬ НЕ АДЗІН ГОД”
Нічога не будзе. Нармальна апазіцыя будзе далей існаваць.

Таму што ў нас закладзена нармальная структурная база, ас
нова. У тым плане, што ёсць касцяк людзей, якія працуюць не

адзін год і нават ужо не дзесяць гадоў на дэмакратызацыю
Беларусі, на паляпшэнне сітуацыі ў Беларусі. Гэтыя людзі ніку
ды не знікнуць. Калі ёсць людзі, калі ёсць аб’ектыўная патрэ
ба ў іхнай дзейнасці, бо сітуацыя ў нас вельмі далёкая ад дэ
макратычнай, значыць, усё гэта будзе і далей працаваць. Так
што я не думаю, што гэтыя выбары ёсць нейкім такім рубіко
нам ці нейкім трагічным, лёсавызначальным этапам у жыцці,
як нашай краіны, так і беларускай апазіцыі. Усё самае цікавае
ў нас яшчэ наперадзе.

ЗМІЦЕР БАНДАРЭНКА, КААРДЫНАТАР ГРАМАДСКАЙ
ІНІЦЫЯТЫВЫ “ХАРТЫЯ-97”:

“АПАЗІЦЫЯ БУДЗЕ ЖЫЦЬ ВЕЧНА”
Я не думаю, што так званая Палата прадстаўнікоў будзе

прызнаная. Будуць, хутчэй за ўсё, больш інтэнсіўныя кантак
ты Захаду з урадам Беларусі. А беларуская апазіцыя будзе
жыць вечна. І выйсцем з крызісу могуць стаць патрабаванні
новых выбараў і абмеркаванне ўмоваў іх правядзення – як
парламенцкіх, так і прэзідэнцкіх, праз наўпроставыя перамо
вы ў рэжыме апазіцыяулада. І гэта можа быць падтрымана і
Захадам. Я думаю, што ўсё роўна вырашэнне будзе ісці праз
кантакты. І Захад можа патрабаваць наладжвання рэальнага
дыялогу ў Беларусі.

АЛЕСЬ МІХАЛЕВІЧ, ПАЛІТЫК, КАНДЫДАТ У ДЭПУТАТЫ:

“У ЁЙ ПАВІННЫ АДБЫЦЦА ЗМЕНЫ”
Апазіцыя ўжо не першыя выбары паказвае сваю слабасць.

І ў ёй павінны адбыцца змены. Напрыклад, перафарматаван
не.  Стварэнне  на  базе  аб’яднаных  дэмакратычных  сілаў
нейкіх іншых кааліцый. Я думаю, што гэта і адбудзецца.

ВАЛЯНЦІН АКУДОВІЧ, ФІЛОСАФ:

“АПАЗІЦЫЯ ЗАБЛЫТАЛАСЯ”
Нашу апазіцыю чакае вельмі сумны лёс. Зрэшты, ён і да вы

бараў быў не лішне вясёлы. Апазіцыя досыць даўно страціла
ўласны электарат. А на выбарах абапіралася на пратэстна на
строеных выбарцаў. Але паколькі яе многія гады падтрымлі
вала шырокае кола прыхільнікаў унутры краіны і дэмакра
тычныя цэнтры Захаду, дык яна неяк целяпалася. Цяпер, зда
ецца, гэтаму целяпанню прыходзіць канец. Папершае, праз
звады і свары ўнутры сябе апазіцыя згубіла амаль усіх сваіх
сяброў і прыхільнікаў. Чаго варты хаця б гэты бязглузды спек
такль з байкотам выбараў. Калі апазіцыя адначасова і байка
туе выбары, і прымае ў іх удзел. Пэўна, ужо не толькі старон
нія людзі, але і самі сябры партый заблыталіся, што яны паві
нны рабіць. Падругое, Захад канчаткова зразумеў, што бела
руская апазіцыя, як палітычная сіла, абсалютна нічога з сябе
не ўяўляе. І ў палітычным плане не мае ніякіх перспектываў.
У Беларусі ёсць толькі адзін рэальны палітычны суб’ект. А зна
чыць, нічога не застаецца, як працаваць толькі з ім, альбо ні
з кім не працаваць. Карацей кажучы, пасля выбараў апазіцыя
застаецца без уласнага электарату, без сваіх прыхільнікаў, і
без падтрымкі Захаду. Зусім такой, як зняможаная і зняслаў
леная апазіцыя ў Расіі. Сумна. Асабліва, калі ўзгадаць, як пры
гожа і магутна беларуская апазіцыя пачынала.

25.9-1.10.2008 г.

“ЭКСТРЭМІСТЫ”
CУД ПАСТАНАВІЎ ЗНІШЧЫЦЬ АДЗІН З НУМАРОЎ ГАЗЕТЫ “СВАБОДА”

Суд Іўеўскага раёна прыз
наў адзін са жнівеньскіх ну
мароў  незарэгістраванага
выдання “Свабода” экстрэ
міcцкім  і  пастанавіў  зні
шчыць 5 тысяч асобнікаў гэ
тага выпуску, якія трапілі ў
рукі праваахоўных органаў.

У распараджэнне грамадс
кага аб’яднання “Беларуская
асацыяцыя журналістаў” (БАЖ)
патрапіла адпаведная пастано
ва суда, датаваная 9м верас
ня. З яе вынікае, што суддзя
Аляксандр Тоўсцік (в. а. стар
шыні суда  заўв. рэд.) прыз
наў экстрэмісцкім матэрыялам
жнівеньскі выпуск газеты “Сва
бода” (№127 за 1427.08.2008). 5
тысяч асобнікаў гэтага нумару
19 жніўня супрацоўнікі Іўеўс
кага РУУС забралі ў грамадзян
іна N на ўчастку трасы “Мінск
Гродна”. (Прозвішча чалавека,
у якога забралі наклад, па яго
просьбе не паведамляецца. У
судзе ён не прысутнічаў, па
колькі атрымаў позву толькі
праз 3 дні пасля слуханняў.)

Грамадзянская справа была
ўзбуджана на падставе заявы,
якую падпісаў 4 верасня на
чальнік  Упраўлення  КДБ  па
Гродзенскай  вобласці  Ігар
Сяргеенка. У яго заяве фігуруе
канкрэтны артыкул, які падаў
ся УКДБ падазроным. Гэта пуб
лікацыя  “Вайна  ў  Грузіі”,
у якім, на думку гродзенскіх
супрацоўнікаў дзяржбяспекі,
“прысутнічаюць  прыкметы
кампраметацыі дзейнасці пра
ваахоўных органаў Рэспублікі
Беларусь”,  якія  не далі  пра
весці зарэгістраванаму ў Чэхіі
“Маладому фронту” несанкцы
янаваны пікет каля расійскага
пасольства. “Малады фронт”
у заяве названы арганізацыяй
“радыкальнаэкстрэмісцкага
накірунку”, а сэнс акцыі акрэс
лены як “салідарнасць з суп
рацьзаконнымі  дзеяннямі
грузінскіх уладаў у дачыненні
д а   п а ў д н ё в а  а с е ц і н с к а г а
народа”.

Такім  чынам,  на думку
УКДБ,  “змешчаная  ў  газеце
інфармацыя носіць адкрытую
антыбеларускую  скірава
насць і звернутая на дыскрэ
дытацыю асноўных накірун
каў унутранай і знешняй пал
ітыкі Рэспублікі Беларусь”, а

“надрукаваныя ў ёй артыкулы
ўтрымліваюць  матэрыялы,
якія прапагандуюць экстрэмі
сцкую  дзейнасць  і  генацыд
грузінскіх уладаў у дачыненні
да асецінскага народу”.

“Рашэнне суда стварыла
вельмі  небяспечны  прэцэ
дэнт,  які  ў  будучым  можа
скончыцца  прыцягненнем
людзей да адказнасці па кры
мінальных артыкулах”, — так
пракаментаваў гэтую навіну
намеснік старшыні БАЖ Анд
рэй  Бастунец  у  інтэрв’ю
Радыё Рацыя. Як патлумачылі
ў судзе Іўеўскага раёна, тыя
грамадзяне, якія пасля выне
сенага рашэння будуць зат
рыманыя за распаўсюд гэтай
газеты, могуць прыцягвацца
да адказнасці паводле Крым
інальнага кодэксу.

Пакуль  што  чалавека,
у якога канфіскавалі нумар
газеты “Свабода”, абавязалі
выплаціць дзяржаўнае мыта
ў памеры дзвюх базавых вел
ічынь (70 тыс. рублёў), а так
сама  пакрыць  судовыя  вы
даткі ў памеры 1920 рублёў.

18  верасня  ў  судзе  Каст
рычніцкага раёна Гродна ад
былася папярэдняя сустрэча
бакоў у іншай справе, ініцыя
ванай  тым  жа  гродзенскім
УКДБ.  Яно  прапануе  суду
прызнаць экстрэмісцкімі шэ
раг матэрыялаў, якія беларус
кія мытнікі вымалі ў грамад
зян на працягу апошніх трох
гадоў: асобнік газеты бела
рускіх  палякаў  “Glos  znad
Niemna na uchodzstwie”, вы
данне “Аглядхроніка пару
шэнняў правоў чалавека ў Бе
ларусі ў 2004 годзе” і інш.

Прэс-служба ГА “Беларуская
асацыяцыя журналістаў”

Ад рэдакцыі: У  дадатак
варта звярнуць увагу яшчэ на
некалькі акалічнасцяў. Экспер
тызу газеты, на падставе якой
адзін з яе нумароў прызнаны
“экстрэмісцкім”, праводзіў ад
наасобна начальнік Упраўлен
ня КДБ па Гродзенскай воб
ласці Ігар Сяргеенка. Дзейнае
заканадаўства, на жаль, дае та
кое  права  супрацоўнікам
органаў дзяржбяспекі. Павод
ле эксперта Сяргеенкі, у публ
ікацыі любой інфармацыі пра

разгон  несанкцыянаванага
шэсця  апазіцыі,  скажам,  ці
пікету, зладжанага  незарэгіст
раванай арганізацыяй, можна
ўгледзець “прыкметы кампра
метацыі дзейнасці праваахоў
ных органаў РБ”. У чым жа тут
кампраметацыя, калі органы
дзейнічаюць у адпаведнасці з
законам?

Але  ж  асабліва  здзіўляе
меркаванне эксперта, быццам
матэрыялы газеты “прапаган
дуюць  экстрэмісцкую  дзей
насць  і  генацыд  грузінскіх
уладаў у дачыненні да асецінс
кага народу”. Папершае, гена
цыд – гэта сапраўды страшнае
злачынства, і абвінавачваць у
ім можна толькі паводле ра
шэння міжнароднага суда ці
ААН, на падставе даказаных
фактаў, а не паводле цверд
жанняў праграмы Расійскага
тэлебачання “Час” і ёй падоб
ных. Такога суда, наколькі вя
дома, не было. Больш за тое,
грузінскі бок падаў сустрэчны
пазоў у Страсбурскі суд, у якім
абвінавачвае Расію ў агрэсіі
супраць суверэннай Грузіі. Ад
куль у супрацоўніка КДБ РБ і ў
суддзі ўпэўненасць у тым, што
падтрымка грузінскай неза
лежнасці ёсць праяваю экстрэ
мізму і што яна пярэчыць “ас
ноўным  накірункам  унутра
най  і знешняй палітыкі РБ?”
Абодва яны, відаць, проста не
былі знаёмыя з апошнімі вы
казваннямі кіраўніка дзяржа
вы Аляксандра Лукашэнкі. А
ён у сваім нядаўнім інтэрв’ю
газеце Financial Times заявіў
адносна дзеянняў Расіі ў Грузіі
літаральна наступнае: “Крый
Божа, Расія паспрабуе пайсці
на падобныя крокі ў адносінах
Беларусі. Пры такім невера
годным развіцці падзеяў у Еў
ропы будзе поўнае права суп
рацьстаяць Расіі, не абмяжо
ўваючы сябе ў метадах і срод
ках ціску”. Хіба гэта не асуд
жэнне расійскай агрэсіі? Аляк
сандр  Лукашэнка  прызнаў
таксама ў тым самым  інтэрв’ю,
што выклікаў раздражненне
Масквы, не прызнаўшы неза
лежнасць Паўднёвай Асеціі і
Абхазіі.

Так што, калі ўспомніць на
родную  мудрасць,  не  варта
лезьці папярод бацькі ў пекла.

РЭКОРД,
ЯШЧЭ РЭКОРД

Гаспадарка

Беларускія  аграрыі  мо
гуць  ганарыцца  –  заявіў
Аляксандр Лукашэнка. Сёлета
будзе  намалочана  каля  10
мільёнаў тон збожжа, зерне
бабовых культур і кукурузы.
А  гэта  амаль  на  3  мільёны
тон больш, чым летась. Праў
да, забяспечыць свае патрэбы
ў збожжы для харчавання Бе
ларусь  усё  адно  не  зможа.
Пшаніцу  цвёрдых  гатункаў
давядзецца купляць, прычым
у  асноўным  у  Літве,  дзе
кліматычныя ўмовы вельмі
падобныя да беларускіх.

Галоўная ж праблема ай
чыннай сельскай гаспадаркі ў
тым,  што  70%  сельгаc
прадукцыі, якая вырошчваец
ца ў Беларусі – стратныя. Гэта
афіцыйныя звесткі, агучаныя
намеснікам кіраўніка адмініст
рацыі  прэзідэнта  Аляксанд
рам Папковым. Толькі ў рам
ках дзяржаўнай праграмы ад
раджэння і развіцця сяла было
выдаткавана  45  трыльёнаў
рублёў. Каб чытач мог уявіць
сабе  гэтую  астранамічную
суму, удакладнім – гэта кошт
чатырох  “Белтрансгазаў”.  А
што ў выніку?

Паводле  міністра  сельс
кай гаспадаркі Сямёна Шапі
ры, толькі тры з шасцідзесяці
гаспадарак,  выбраных  у
якасці  базавых  у  рамках
яшчэ адной праграмы, дасяг
нулі  патрэбнага  ўзроўню
рэнтабельнасці.  І  гэта  пры
тым, што на развіццё гэтых
“базавых гаспадарак” было
вылучана 833 мільярды бела
рускіх рублёў!

Выступаючы  на  сёлетніх
“Дажынках” Аляксандр Лука
шэнка  паставіў  задачу:  “Да
канца пяцігодкі  (знаёмыя з
савецкіх часоў словы!) сельс
кая гаспадарка павінна стаць
цалкам  рэнтабельнай  і
больш не разлічваць на па
дачкі”. Праўда, знізіць дата
цыі сялу кіраўнік пагражаў
ужо не аднойчы.

Заслугаў сялян, якія саб
ралі рэкордны ўраджай, усё
гэта ніяк не прымяншае. Але
што як наступны ўраджай не
будзе такі высокі, як сёлета?
Будзем павялічваць сельгас
закупы ў суседняй Літвы?

АЛЕГ МАН

ПСІХІЧНАЯ АТАКА
ЦІ МОЖНА НАПАЛОХАЦЬ ВОЖЫКА ГОЛАЙ ДУПАЙ?

Афіцыйны  Мінск  апош
німі месяцамі прыклаў шмат
намаганняў, каб дамагчыся
прызнання  Палаты  прад
стаўнікоў  у  міжнароднай
супольнасці.   Дзеля  гэтага
нават  выпісалі  з  Лондану
знакамітага піяршчыка лор
да Бэла.

Натуральна,  што  Аляк
сандра  Лукашэнку  турбуе
не лёс дэпутатаў, а — улас
ны. Калі Палата будзе прыз
наная  на  Захадзе,  наступ
ным крокам стане легітымі
зацыя  самога  “апошняга
дыктатара Еўропы”.

І  вось  выбаркамы  атры
малі новыя інструкцыі: апазі
цыю “моцна не шчаміць”. Ад
начасова ўлада захавала лей
цы  ў  сваіх  руках.  Туды,  дзе
непасрэдна будуць падліч
ваць галасы, “ненадзейных”
амаль не пусцілі. Апазіцыяне
ры складаюць 0,07% ад агуль
най колькасці чальцоў участ
ковых выбарчых камісій. Ба
латуйцеся,  калі  ласка,  але
вынікі  будуць  цалкам  пад
кантролем улады!

Усё, здавалася б, ішло па
водле  сцэнару  афіцыйнага
Мінска, аднак літаральна ў

апошнія дні пачаліся эксп
ромты. Спачатку Лукашэнка,
сустракаючыся з прадстаўні
камі  буйных  і   ўплывовых
заходніх  газет  Financial
Times  і   Frankfur ter
Allgemeine  Zeitung,  пара
ўнаў сябе з брытанскай ка
ралевай. Наўрад ці гэтая па
ралель спадабалася ангель
цам.  Прынамсі,   артыкул  у
Financial Times з гэтай наго
ды  атрымаўся  вельмі  кры
тычны.

Пасля  гэтага  Лукашэнка
на “Дажынках” агучыў ульты
матум. Ён прыгразіў Захаду
спыніць дыялог у выпадку,
калі выбары, што адбудуцца
28 верасня, не будуць прыз
наныя міжнароднымі струк
турамі.

Адначасова  Лукашэнка
зрабіў дзве супрацьлеглыя
заявы: 1) выбарчая кампанія
адбываецца ў поўнай адпа
веднасці з Канстытуцыяй і за
конамі Беларусі; 2) “мы спрэс
парушаем  законы  і  вядзем
выбары “по понятиям” Захаду
і АБСЕ. Альбоальбо: альбо ў
“поўнай адпаведнасці”, альбо
“спрэс парушаем”.

Ну і, нарэшце, Лукашэнка

25.9-1.10.2008 г.

выказаў меркаванне, што за
апазіцыянераў народ не пра
галасуе, бо яны крытыкуюць
уладу. “Нам крыкуны ў парла
менце не патрэбныя, а пат
рэбныя  канструктыўныя
людзі”,  —  падвёў  рысу
кіраўнік Беларусі.

Што здарылася? Чаму ла
годны тон раптам змяніўся
на агрэсіўны? Існуе некалькі
версіяў.

А. “Не вынесла душа по
эта”. Лукашэнка трываў, тры
ваў і не вытрываў не ўласці
вую сабе лінію паводзінаў. У
такім выпадку ультыматум –
гэта проста вяртанне на ра
нейшыя пазіцыі.

Б. Лукашэнка ведае, што
мусіць  пайсці  на  саступкі  і
дапусціць у Палату некалькі
апазіцыянераў.  Гэта  яму
вельмі  не  падабаецца.  Але
яшчэ больш не падабаецца
тое, што беларускае грамад
ства можа палічыць, што ён
саступае ціску. Таму наўмыс
на агрэсіўнымі паводзінамі
Лукашэнка  спрабуе  ства
рыць  уражанне,  што  гэта
не так.

В. Заявы  ў  Воршы  –  гэта
элемент  гандлю  з  Захадам.

Своеасаблівая псіхічная ата
ка: маўляў, не патрабуйце ад
мяне зашмат, бо страціце ўсё.
Такім  чынам,  Лукашэнка
спрабуе  мінімізаваць  сас
тупкі, якія ад яго патрабуюць.

Аднак  і  ў  першым,  і  ў
другім,  і ў трэцім варыянце
выглядае гэта ўсё брыдка. Па
лохаць Захад разрывам да
чыненняў... Ну і каму ад гэта
га будзе горш?

Еўропа  і ЗША неяк пера
жывуць тое, што з імі адмаў
ляецца размаўляць такая вы
бітная  асоба.  Мы  таксама
неяк перажывем. Але ключа
вое слова тут “неяк”.

Паранейшаму  нашы  су
айчыннікі будуць з вялікімі
цяжкасцямі  атрымліваць
шэнгенскія візы. Параней
шаму замежныя інвестыцыі,
якія маглі б істотна паспры
яць росту дабрабыту, будуць
вельмі  і  вельмі  абмежава
ныя.  Паранейшаму...   (спіс
кожны  можа  падоўжыць
сам). Галоўнае ж у тым, што
паранейшаму Беларусь зас
танецца краінай страчаных
магчымасцяў.

АЛЯКСЕЙ СУДЗІЛОЎСКІ

Палохаць Захад
разрывам

дачыненняў... Ну
і каму ад гэтага

будзе горш?
Еўропа і ЗША

неяк
перажывуць тое,

што з імі
адмаўляецца

размаўляць
такая выбітная

асоба. Мы
таксама неяк

перажывем. Але
ключавое слова

тут “неяк”



5Тэма нумару

НАСТУПНЫМ ДНЁМ…
29 ВЕРАСНЯ МЫ НЕ ПРАЧНЁМСЯ Ў ІНШАЙ КРАІНЕ
Заканчэнне. Пачатак на стар.1

Старшыня Партыі камуні
стаў Беларускай (ПКБ) Сяр-
гей Калякін лічыць, што ў Па
лату  Прадстаўнікоў  можа
патрапіць да 5 членаў АДС.

А Ўладзімір Нісцюк пера
кананы, што у новы парла
мент  наўрад  ці  патрапяць
прадстаўнікі апазіцыі:

— На маю думку, атачэнне
Аляксандра Лукашэнкі баіцца
самой магчымасці з’яўлення ў
галоўным заканадаўчым орга-
не краіны новых, цікавых, ініцы-
ятыўных людзей. І гэтае ата-
чэнне зробіць усё, каб такія
людзі не сталі дэпутатамі. А
хіба было б дрэнна, калі б у Па-
лаце Прадстаўнікоў з’явіўся,
напрыклад, вядомы эканаміст
Яраслаў Раманчук ці былы дэ-
путат Вярхоўнага Савета 13-
га склікання, цяперашні канды-
дат у дэпутаты ад нашай
партыі Віктар Хоміч?

Павел Севярынец прагна
зуе, што ў новы парламент
абавязкова  патрапяць  тыя
дэпутаты, якія будуць выкон
ваць ролі Вольгі Абрамавай і
Сяргея Гайдукевіча…

Сяргей Нікалюк лічыць, што
не трэба ламаць  галаву  над
тым,  хто  канкрэтна  ад  АДС
патрапіць у новы парламент:

— Зразумела, усур’ёз уплы-
ваць на дзяржаўную палітыку
гэтыя людзі ніяк не здолеюць. А
задаваць вострыя пытанні…
Дык гэтыя пытанні пастаянна
задаюць у куды больш дэмакра-
тычнай, чым наша Палата
Прадстаўнікоў, Дзяржаўнай

Думе Расіі. І што? Гэтая Дума
сама не ініцыявала ніводнага
законапраекта. Наяўнасць не-
калькі апазіцыйных дэпутатаў
у ПП НС істотна не адаб’ецца ні
на стане цяперашняй апазіцыі,
ні беларускага грамадства ў
цэлым.

Ці зменіцца беларускае
грамадства пасля выбараў?

Той жа Нікалюк сведчыць,
што згодна з апошнімі звест
камі  Навуковадаследчага
інстытуту сацыяльнаэканам
ічных і палітычных даследа
ванняў  (НІСЭПД,  Вільня)
толькі 4 адсоткі беларускіх
выбаршчыкаў звязвае з пар
ламентам нейкія свае жыц
цёвыя спадзевы. Таму гава
рыць аб нейкіх зменах наша
га грамадства пасля выбар
чай кампаніі проста смешна.

Уладзімір Нісцюк у цэлым
згодны з гэтым меркаваннем:

— Я асабіста абыходжу
сотні кватэр і бачу непрыха-
ваную апатыю большасці на-
шых выбаршчыкаў. Шмат у
каго з іх ёсць недавер да сён-
няшніх уладаў, але амаль такі
ж недавер у іх і да апазіцыі.
Шчыра кажучы, на простых
людзей вельмі негатыўна паў-
плываў той факт, што апа-
ненты ўлады ўсё не маглі выз-
начыцца, байкатаваць гэтыя
выбары ці не. Да таго ж, экана-
мічная сітуацыя ў краіне па-
куль не даспела.

“З  грамадствам,  каб  яно
змянілася,  трэба  сур’ёзна
працаваць, а гэта ўжо прыйд
зецца  рабіць  новай  апазі

цыі”, — лічыць Павел Севя
рынец.

Магу  сказаць,  паводле
ўласнага досведу, што калі
раней мае знаёмыя, сябры,
проста выпадковыя людзі ў
цягніку, на аўтобусным пры
пынку, у краме абмяркоўвалі
буйныя палітычнымі кампаніі
ў краіне, дык адносна апош
няй парламенцкай кампаніі
я не пачуў ніводнай заўвагі...

Ці здолее апазіцыя вы-
весці на вуліцу народ 28 ве-
расня?

Павел Севярынец перака
наны, што акцыяй 28 верас
ня скончыцца дэклараванае
адзінства АДС, як скончыцца
і народная незадаволенасць
вынікамі  гэтай  выбарчай
кампаніі:

— Аб’яднаныя дэмакра-
тычныя сілы ў цяперашнім
складзе перафармаваць вельмі
цяжка. Таму ў хуткім часе паві-
нны з’явіцца каманды прэтэн-
дэнтаў на прэзідэнцкую пасаду
– пад кіраўніцтвам Сяргея Ка-
лякіна, Анатоля Лябедзькі,
Мікалая Статкевіча, Аляк-
сандра Мілінкевіча, магчыма
Лявона Баршчэўскага. А вось
хто з іх найбольш здолее кан-
салідаваць і зацікавіць бела-
рускае грамадства, сказаць
пакуль цяжка.

Прагноз Уладзіміра Нісцю
ка адносна будучыні апазі
цыйных партый і рухаў несу
цяшальны:

— Цяперашняя апазіцыя
паказала поўную няздольнасць
да кансалідаваных і эфектыў-
ных дзеянняў. На месца “ста-
рых” апазіцыйных лідэраў паві-
нны прыйсці новыя, маладыя,
энергічныя людзі са сваімі
ідэямі і падыходамі. А самае
галоўнае, яны павінны прапа-
наваць нейкі новы алгарытм
дзеянняў. З маіх назіранняў і гу-
тарак з выбаршчыкамі выні-
кае, што стаўка выключна на
голую крытыку ўсіх без разбо-
ру дзеянняў уладаў не пра-
ходзіць. Гэтым мы толькі
падрываем свой аўтарытэт.

Сяргей  Нікалюк  яшчэ
больш  жорсткі  ў  ацэнцы
дзеянняў  і лёсу сённяшняй
апазіцыі  пасля  парла
менцкіх выбараў:

— Я помню словы Анатоля

Лябедзькі, які абяцаў малую
Нобелеўскую прэмію таму,
хто прыдумае, чым трэба
займацца апазіцыі ў перапын-
ках паміж важнымі палітыч-
нымі кампаніямі. Ну вось,
прайшла чарговая вызначаль-
ная палітычная кампанія. І
што?! Апазіцыя была да яе га-
това? Тактычныя хістанні
кшталту “ісці ці не ісці на га-
ласаванне” не маюць ніякага
дачынення да заваявання на-
родных сімпатый і павышэння
ўласнага аўтарытэту.

Баюся, што пасля 28 верас-
ня ўсё адбудзецца па старой і
нуднай завядзёнцы. Апазіцыя
стане займацца тым, чым
займалася ўсе апошнія гады:
унутрыпартыйнымі разбор-
камі, адмаўленнем ад высноў і
парад экспертнай супольнасці
краіны, таўчэннем вады ў сту-
пе. На мой погляд, за апошні час
адзінай рэальнай палітычнай
сілай у краіне зарэкамендавала
сябе прадпрымальніцкая су-
польнасць. Калі некаторы час
назад урад вырашыў з падачы
вядома каго кардынальна “ра-
забрацца” з імпарцёрамі, то
прадпрымальніцкае асяроддзе
на гэта прарэагавала імгненна
– была складзеная дэталёвая
пераканаўчая экспертыза, ад-
быўся шэраг сустрэч з высокімі
ўрадавымі чыноўнікамі, аргані-
заваная ўнушальная піяр-кам-
панія ў СМІ.

За такімі гульцамі, гэткімі
іх крокамі палягае будучыня
новай, эканамічна і палітыч
на свабоднай Беларусі.

Палітолаг Віктар Верас не
так змрочна ацэньвае перс
пектыву сённяшняй апазіцыі
пасля падвядзення вынікаў
галасавання:

— Безумоўна, у сваім цяпе-
рашнім выглядзе апазіцыя існа-
ваць перастане. Але, мне пада-
ецца, цяпер могуць стварыцца
даволі эфектыўныя 2-3 каман-
ды-партыі, настроеныя на
канкрэтны вынік. Ніхто ж не
будзе спрачацца з тым, што ў
АДС можна адшукаць шмат
цікавых, дзеяздольных і твор-
чых людзей і груповак. Хто іх
збярэ пад свае сцягі, той і выйг-
рае. А разам з ім выйграе і бела-
рускае грамадства.

ВІКТАР ПУШЫНОВІЧ

25.9-1.10.2008 г.

СПЕЦНАЗ ГАЛАСУЕ ДАТЭРМІНОВА. Мінск, 23 верасня 2008 году.

КАМУ ПАТРЭБНАЕ ТАКОЕ НАЗІРАННЕ?
Апошнім часам вядзецца

шмат  разважанняў  наконт
таго, ці прапусцяць у парла
мент кандыдатаў ад апазіцыі.

Спадзявацца на тое, што ў
парламент патрапяць канды
даты, якія будуць ствараць
перашкоды ў яго недэмакра
тычных дзеяннях, не даводз
іцца. Таму што гэтыя выбары,
як і папярэднія, недэмакра
тычныя. Не было дзеля гэтага
перадумоваў, не было дзеля
гэтага  і ўмоваў падчас вяд
зення кампаніі выбараў. Ка
нечне, Еўразвязу і ЗША хаце
лася б, каб Беларусь павярну
лася ў бок дэмакратыі. Ім хо
чацца бачыць, быццам гэта
адбываецца.  Лукашэнка  ж
проста выкарыстоўвае сітуа
цыю і стварае выгляд боль
шай дэмакратыі.

У  выбарчых  жа  камісіях
усіх узроўняў амаль нічога
не змянілася: ні ў складзе, ні
ў рабоце. Так, напрыклад, вы
барчы ўчастак №24 Бабруйс
кайЛенінскай выбарчай ак
ругі. Як з гонарам заявіла яе
прадстаўніца  ў  акруговай
камісіі:  “члены  комиссии  в
основном те же”. І вынікі бу
дуць “те же”.

Я з’яўляюся назіральнікам
РПГА “Беларускі Хельсінскі
Камітэт” у акруговай камісіі
БабруйскайЛенінскай  вы
барчай акругі №79. Тут для
праверкі подпісаў з членаў
камісіі былі створаны групы.

Канечне, назіральнікі ў іх не
прысутнічалі. У Выбарчым ко
дэксе  не  ўдакладнена,  як
правяраць  подпісы  (арт.67
“Акруговыя, тэрытарыяльныя
выбарчыя  камісіі  правяра
юць  дакладнасць  подпісаў
выбаршчыкаў. … Аб выніках
праверкі  дакладнасці  под
пісаў выбаршчыкаў у падпіс
ных лістах акруговыя, тэры
тарыяльныя выбарчыя камісіі
складаюць пратаколы”).

Зноў жа, згодна з Выбар
чым  кодэксам  назіранне
можна праводзіць толькі на
пасяджэннях акруговай вы
барчай камісіі (ч.3 і 4 арт. 13
Выбарчага кодэксу). Фактыч
на, назіраць за правільнасцю
праверкі подпісаў назіральні
каў не дапускаюць. “Аб выні
ках праверкі дакладнасці под
пісаў выбаршчыкаў і адпавед
ных  ім  дадзеных  членамі
камісій, якія праводзілі пра
верку, складаецца акт. Матэ
рыялы праверкі дакладнасці
подпісаў выбаршчыкаў у пад
пісных лістах акруговая вы
барчая камісія разглядае на
пасяджэнні”. (ч.13 арт.66, ч.5
арт. 67 Выбарчага кодэксу).

Вось на пасяджэнні акру
говай  камісіі  яе  старшыня
Мікалай Плаксіцкі, спракты
каваны ў рабоце на пасадзе
старшыні выбарчых камісій, і
сказаў, што складаўся акт  і
пратакол, які падпісваўся чле
намі камісіі. Подпісы правя

Пошта рэдакцыі

Слухаем радыё
КАЛІ СКАЗАЦЬ НЯМА ЧАГО...

2663952.  Гэта  тэлефон
Радыё Свабода. Кожны чала
век можа пазваніць і сказаць
штось цікавае. На жаль, заў
сёды  знаходзяцца  такія
людзі, якім сказаць няма чаго,
але надта ж хочацца. Тэлефа
нуюць такія і дзяўбуць, дзяў
буць... Адзін мой прыяцель з
за гэтага нават перастаў слу
хаць Свабоду. Я дык так не
магу. Я радыё люблю, слухаць
хачу і буду. Але ж і трываць
гэткі здзек маё вуха таксама
не хоча. Таму  і ўвязваюся ў
гэтую дыскусію.

На мінулым тыдні дазван
іўся адзін чалавек. Дарэчы,

не  назваўся.  Той  разумнік
заявіў, што апазіцыя толькі й
робіць, што “ездзіць па загра
ніцах, чатыры гады  іх ніхто
не бачыў, а цяпер яны пры
ходзяць і абяцаюць, што аза
лацяць”.  І ён, маўляў, за та
кую апазіцыю не прагаласуе.
І нашто такое глупства сотню
разоў пускаць у эфір? Калі б
гэткая фраза прагучала пару
месяцаў таму – яшчэ сяктак.
Але цяпер выбарчая кампа
нія  ў  разгары.  Даражэнькі
калегарадыёслухач,  ты  ж
жывеш у канкрэтнай акрузе,
у цябе там балатуецца канк
рэтны  апазіцыянер,  назаві

ягонае прозвішча, ацані яго
ную перадвыбарчую прагра
му. І тады твой званок будзе
цікавы  і  твой  голас  будзе
важны.

Разам  з  гэтым  недарэч
ным званком адзначу вельмі
добрыя  водгукі.  Вось  паз
ваніў чалавек з Ліды, прыса
рамаціў  тамтэйшыя  ўлады,
што паставілі помнік і нівод
нага слоўца на ім не напісалі
пабеларуску. Вось пазваніў
чалавек з Пінску, пасмяяўся,
як тамтэйшыя ўлады фарба
валі  слупы  ў  аднолькавы
шэры колер перад прыездам
Лукашэнкі. Вось пазваніў ча

ралі згаданыя групы,  і пры
тым,  у  розных  кабінетах.
Можна толькі меркаваць, як
гэта рабілася.

Потым той самы Плаксіцкі
заявіў, што для ўстанаўлення
вынікаў выбараў камісія буд
зе разбіта на групы для пры
ёму пратаколаў ад участко
вых камісій. Назіранне зноў
будзе  проста  фікцыяй. Бо
вынікі  ўстанаўліваюцца  на
пасяджэнні  акруговай  вы
барчай камісіі  і заносяцца ў
пратакол. (ч. 2,3,5 арт.82 ВК).
Назіральніку ж можна толькі
атрымліваць інфармацыю аб
выніках  падліку  галасоў  і
складання пратаколаў аб вы
ніках  выбараў  (арт.  13).  Аб
выніках інфармацыю дадуць.
Але гэтую ж інфармацыю да
дуць і ў СМІ. У чым сэнс на
зірання?

Каму яно такое патрэбна?
Можа, уладзе? Каб паказаць,
што ўсё на выбарах робіцца
згодна з законам і што ніякіх
парушэнняў не было. Такі ў
нас Выбарчы кодэкс.

У 2003 годзе я балатаваўся
кандыдатам у дэпутаты Магі
лёўскага абласнога Савета па
Ленінскай выбарчай акрузе
№ 20. Старшынём акруговай
камісіі  быў  Мікалай
Плаксіцкі.  Выставіўшы  на
зіральнікаў  амаль  на  ўсе
ўчасткі, мы зафіксавалі пару
шэнне ў падвядзенні вынікаў
акруговай камісіяй. Кандыда

лавек з Мінску і адзначыў, як
расейскія тэлекаментатары
імгненна  навучыліся  гава
рыць “Цхінвал”, хоць перад
гэтым  шмат  гадоў  казалі
“Цхінвалі”  і нічога ім у роце
не муляла. Карацей кажучы,
званкі слухачоў – гэта вялікая
сіла. Але журналісты не му
сяць  пакідаць  без  увагі
ніводзін з іх. Удалыя званкі –
абавязкова адзначыць і пах
валіць. Непраўдзівыя калі й
пускаць  у  эфір,  дык  тлума
чыць, дзе памыляецца слу
хач. А ўсякае плявузганне  і
занудства – адсейваць.

СЯРЖУК ВІТУШКА

ту Тамары Кароль па нашых
падліках было прыпісана не
дзе каля 650 подпісаў. Зваро
ты цераз дзень пасля выба
раў у пракуратуру Ленінска
га раёна г. Бабруйска і Цэнт
ральную камісію па выбарах
нічога не далі.

ЮРЫЙ ГРЫНЯВЕЦКІ,
Сябра БСДП (Грамада)

З АДКАЗАЎ НА ПЫТАННЕ
“ЦІ МОЖА АДРАДЗІЦЦА
РАСІЙСКАЯ ІМПЕРЫЯ?..”

Не ведаю, як наконт імпе
рыі, а тое, што Расія “праглы
не” Беларусь, відавочна.  І ў
гэтым, як ні дзіўна, дапамага
юць  ёй  тыя  кандыдаты  ад
апазіцыі, якія, прыкрываючы
ся словамі аб даверы людзей,
што  аддалі  за  іх  подпісы,
імкнуцца апынуцца ў “палат
цы”  і ўласнымі рукамі, якія
некалі трымалі белачырво
набелы сцяг, паднесці Рэжы
му легітымны парламент. Ці
яны не разумеюць, што нека
га з  іх  туды проста  “правя
дуць”, але вырашаць там ім
нічога  не  дадуць?  Альбо  іх
прывабілі  дэпутацкія  за
робкі? Ці не будуць тыя за
робкі  юдавымі  трыццацю
срэбранікамі,  за  якія  яны
прадаюць свой Народ і сваю
Радзіму?

ВІТАЛЬ,
беспрацоўны

СПАЛЕНЫЯ МАСТЫ
БЫЛО ТАКОЕ ПАНЯЦЦЕ — “ДРУЖБА НАРОДАЎ”

Ні  за  што  не  хацеў  бы
вярнуцца ў часы свае службы
ў СА. Але пастаянна сумую па
сябрах, якіх сустрэў у войску,
з якімі потым доўга падтрым
ліваў адносіны, перапісваўся.
Аж пакуль жыццё канчаткова
нас  не  раскідала  ў  розныя
канцы свету.

Мала  хто  хацеў  бы  вяр
нуцца ў СССР. Я – найменей.

Але мяне абурае, калі са
вецкі перыяд падаюць як су
цэльны ГУЛАГ, дзе да кожнага
быў прыстаўлены “кум” з КГБ,
а на вышках стаялі “вертухаі”
з кулямётамі.

Так, поўнай волі не было,
– але жылі, працавалі, кахалі,
заводзілі сем’і, сябравалі. “Бо
часы не выбіраюць, ў  іх жы
вуць і паміраюць”, як сказаў
паэт.

Самае  каштоўнае,  што
выносіш  з  месцаў,  куды
трапіў  супроць  свае  волі,  і
куды не хацеў бы вяртацца, –
гэта сябры, з якімі звёў цябе
лёс.

Было ў савецкія часы та
кое паняцце – “дружба наро

даў”. “Так званая”, – скрывіц
ца нехта. Так, ды не так.

Ведаеце,  як  стаць  ветлі
вым?  Калі  ты  не  ўмееш  ці
няздольны, – прыкінься ветл
івым. А потым – прывыкнеш, і
насамрэч станеш такім.

Вось так  і народы – каго
змушалі, хто прыкідваўся, на
каго ўздзейнічала паўтараль
ная  “мантра”  –  “Давайце
жыць дружна!” Але сяброў
ства было.

Вядома, за вочы ўсялякае
гаварылася – і “чуркі”, і “чер
ножопые”,  і  “лабусы”.  Але
ездзілі адны да другіх, знаём
іліся,  усміхаліся.  Як  людзі.
Колькі  было  змешаных  се
м’яў!

Яшчэ й цяпер многія з ту
гою ўспамінаюць, як можна
было з паўпустымі кішэнямі
аб’ездзіць усю “адну шостую”,
— і ўсюды знайсці прытулак і
харч.

Страшэнна шкадую, што не
з’ездзіў тады ў госці да свайго
чачэнскага сябра, з якім слу
жылі ў войску. А ён так запра
шаў, пісаў лісты, – хацеў пака

Стрэмкі

заць свой край, тым больш,
што  вадзіць  турыстаў  было
ягонай прафесіяй.

Цяпер  не  паедзеш.  І  ці
жывы мой сябар – хто ведае?

На Каўказе, як нідзе, кажу
чы словамі іншага паэта, пра
явіўся  “свабоды  страшны
твар”.

Народы  недаверлівыя,
кожны мае цяжкі досвед ад
носінаў з суседзямі. Раны за
растаюць паволі, а яшчэ па
вольней нараджаецца давер
да былога ворага. Што ўжо
казаць пра дружбу.

Грузія цвёрда намерылася
ўліцца ў новую сям’ю наро
даў. Але хто возьмецца прад
казаць, калі грузінская куль
тура ў Еўропе набудзе гэткі
самы ўплыў, які яна мела ў
СССР? Там Грузія была краі
найлегендай, краінайказ
кай. Грузінскія спевы, грузін
скае кіно, грузінскі тэатр, –
як  гэта  сагравала  тых,  хто
жыў  не  хлебам  адзіным!  А
славутая грузінская гасцін
насць, “Цынандалі” ды “Кахе
цінскае”!  Ці  ацэняць  гэта

немцы ды французы? Можа
так, можа не...

Дый грузіны маюць за што
дзякаваць.

Хто  б  даведаўся  пра
Пірасмані, калі б яго не адк
рылі расейцы браты Зданеві
чы?

Зрэшты, і Чурлёніс застаў
ся б талентам мясцовага зна
чэння, калі б не маскоўска
піцерскія інтэлігенты, зачара
ваныя ягоным мастацтвам.

Грэх забываць усё гэта.
У полымі расейскагрузін

скай  вайны  згарэла  самае
каштоўнае, што засталося ад
сумеснага жыцця – добрыя
стасункі, узаемапавага, тое,
што  ўзгадоўвалася  стагод
дзямі. Масты будуюцца цяжка,
а знішчаюцца лёгка.

Але чаго было чакаць? Як
глянеш на твары генералаў,
што “принуждали Грузию к
миру”, міжволі ўзнікае думка
– такія месцы трэба хаваць у
нагавіцах.

Што  ім  культура,  што  ім
людскія лёсы?

АЛЕГ АБЛАЖЭЙ

Фотафакт

АДКРЫЦЦЁ ФОТАВЫСТА-
ВЫ   Міжнароднага пленэру,
прысвечанага 210 гадавіне з
дня нараджэння паэта Адама
Міцкевіча. Мінск, 18 верасня
2008 году. Удзельнікі пленэру -
польскія, літоўскія і беларускія
фотамайстры наведалі зна-
камітыя мясціны, звязаныя з
імем Адама Міцкевіча, і пад-
рыхтавалі дзясяткі здымкаў.

УЦЁКІ АД ЧАРАЎНІКА
Свята ”Дажынкі” пачыналася ў
пятніцу 19 верасня, а ўвечары ў
чацвер у горадзе можна было зды-
маць фільм пра акупацыю – снайперы
на дахах шукаюць зручныя месцы
(для аховы, канечне), міліцыя.

“Пройдите через КПП”, — прапана
валі нам у цэнтры горада каля любімай
кнігарні.  І   мы  пайшлі  праз  КПП,  бо
ўвесь горад ужо быў разбіты на зоны з
рознай ступенню бяспекі – дзе проста
абмацвалі,  дзе  правяралі  металашу
кальнікам, дзе прапускалі толькі праз
металічную  рамку,  як  у  аэрапорце.  І
трэба  адзначыць,  што  вельмі  хутка
абурэнне  людзей  змянілася  на  іншы
лад  –  грамадзяне  з  задавальненнем
падстаўлялі  міліцыі  бакі  са  словамі:
“Гэта для нашай жа бяспекі! У нашай
краіне ўжо быў тэракт”.

А яшчэ ў перадсвяточны вечар (а быў
ён вельмі змрочны і дажджлівы) уразі
ла відовішча, якое я для сябе назвала
“парад ціхароў” – на пляцы перад уп
раўленнем міліцыі стаялі пашыхтава
ныя міліцыянты ў цывільным – мужчы
ны  і жанчыны, у вязаных чорных ша
пачках ды пацёртых куртачках – атры
маўшы інструктаж, яны разышліся па
горадзе і змяшаліся з натоўпам. Іх было
вельмі шмат. Назаўтра бачылі, як адзін
такі аператыўнік шыпеў на свайго ка
легу ў форме: “Адыдзі, не падыходзь да
мяне!” Такая канспірацыя.

І ўсяго на свяце хапала 19 верасня…
Было ўсё – і тавары са зніжкамі (асаблі
ва на хатнія кінатэатры ды тэлевізары,
напэўна, каб лепей чуць і бачыць дзей
нага прэзідэнта). Ад каўбасы,  спрадвеч
най мары савецкага чалавека, аж ламіл
іся прылаўкі. Каўбаса была любая! І ўсё
патанала  ў  паху  шашлыкоў.  Спевы,
танцы…  Уражвала  адно  –  змрочныя
твары. Людзі засяроджана разглядалі та
вары і прысмакі, слухалі выступы і з тра

Гаспадыня

гічнымі выразамі на тварах расцягвалі
па хатах аграменныя тэлевізары “Гары
зонт”.  “Чаму  ўсе  такія  невясёлыя?”  –
спытала я, мая сяброўка ўмомант мне
адказала: “Бо грошай ні ў кога няма”.
Ды не, быццам былі ў людзей грошы, не
хапала нечага  іншага. Хоць на небе  і
свяціла сонейка  (а паводле прагнозу
мусіў быць дождж),  бо ў небе лёталі са
малёты і разганялі хмары. Хай мяне не
пераконваюць,  што  ў  нас  не  могуць
рабіць надвор’е. І ў сакавіку 2006 году
на Плошчы ў Мінску быў штучны снег –
не бывае такога ў прыродзе.

Увечары зрабілася весялей, запаліла
ся  ілюмінацыя. Паўсюль прадаваліся
чырвоны і зялёны рогі, якія надзяваліся
на галаву і свяціліся. І хадзілі па начным
горадзе рагатыя жанчыны і дзеўкі, му
жыкі і хлопцы і дзеці – усе свяцілі ў цем

ры рагамі і гаварылі, што заўтра “приле
тит волшебник в  голубом вертолёте”.
Для тых, хто не памятае, гэта дзіцячая
песенька савецкіх часоў. Сэнс у тым,
што ён прыляціць  і бясплатна пакажа
кіно, і дасць бясплатнае эскімо…

Верталёт прыляцеў зранку ў субо
ту… У гарадскім парку былі раздадзе
ныя падарункі. А мы бачылі, як верталёт
адлятаў.  “Усё,  у…л,  цяпер  можна  гу
ляць…”, — нецэнзурна выказаўся каля
нас чалавек з натоўпу.

І свята працягвалася… А што тычыц
ца “Дажынак” і выбараў, то можна ска
заць адно – на народным свяце не было
месца ніякім кандыдатам ды дэпутатам
– ні ад апазіцыі, ні ад адміністрацыі. На
свяце быў толькі “волшебник” ды людзі,
якія чакалі цудаў.

АЛІНА СЦЯПАНАВА

УДЗЕЛЬНІКІ ФЕСТЫВАЛЮ “ДАЖЫНКІ”  праходзяць праз магнітную рамку.
Ворша, 19 верасня 2008 году.


